
難經 

第七十一難-刺榮無傷衛，刺衛無傷榮 

原文 

經言刺榮無傷衛，刺衛無傷榮，何謂也？然：針陽者，

臥針而刺之；刺陰者，先以左手攝按所針滎俞之處，氣散乃

內針，是謂刺榮無傷衛，刺衛無傷榮也。 

 

註釋 

榮為陰，衛為陽，榮行脈中，衛行脈外，各有所淺深也。用針之道亦然：針

陽必臥針而刺之者，以陽氣輕浮，過之恐傷於榮也。刺陰者，先以左手按所刺之

穴，良久，令氣散乃內針，不然則傷衛氣也。 

無，毋通，禁止辭。 

 

 

 


